TEKS UCAPAN  YANG BERUSAHA
TUAN HAJI MOHD IDRIS BIN HAJI RAMLI
KETUA SEKTOR PENGURUSAN PEMBANGUNAN
KEMANUSIAAN JABATAN PELAJARAN PERAK.
Bismillahir rahmanir rahim.

Assalamualaikum dan salam sejahtera.
     Yang berbahagia Dato’ Hj. Che Mat bin Hj. Padali, Yang Dipertua PIBG SMK.Raja Perempuan ,Yang berusaha Cik Rusnani binti Sharuddin, Pengetua SMK. Raja Perempuan, pengetua-pengetua, guru-guru besar, barisan Penolong Kanan dan Guru Kanan, guru-guru, AJK PIBG , ibu bapa seterusnya para pelajar yang dikasihi.

         Alhamdulillah, saya bersyukur ke hadrat Ilahi kerana dengan limpah kurnia-Nya sekali lagi Kejohanan Olahraga Tahunan Kali ke-58 SMK Raja Perempuan 2009 ini dapat dilaksanakan dan diuruskan dengan penuh kecemerlangan dan semangat sukan yang tinggi, yang telah dipamerkan melalui komitmen yang diberikan oleh guru-guru dan para pelajar yang mengambil bahagian. 
     Terima kasih saya ucapkan kepada pihak sekolah yang telah memberi peluang kepada saya untuk turut serta dalam kejohanan  yang begitu meriah dan bermakna pada hari ini Sesungguhnya bahang semangat kesukanan ini memang terasa dan syabas diucapkan kepada semua warga sekolah khasnya para pelajar yang  mengambil bahagian.

     Hadirin yang  dihormati,

     Kejohahanan yang dijalankan ini bukan sahaja bagi meneruskan tradisi yang telah tercatat dalam takwim sukan  sekolah, tetapi merupakan arena terbaik untuk mencungkil atlet-atlet yang berpotensi untuk diketengahkan ke peringkat yang lebih tinggi seterusnya mewakili daerah, negeri dan negara. Sukan merupakan wadah dan pemangkin untuk membakar semangat juang pelajar dalam bidang kokurikulum dan kurikulum.  Sesungguhnya pelajar yang cergas tubuhnya akan cerdas mindanya. 

Hadirin yang dihormati,

       Saya merasakan  kejohanan ini merupakan gelanggang  terbuka untuk mewujud dan memupuk semangat kerjasama berpasukan apatah lagi dalam kalangan pelajar yang berbilang kaum dan budaya. Lebih ramai relajar yang terlibat bermakna lebih banyak rekod akan tercipta, lebih banyak atlet berbakat dapat dilahirkan. Tidak mustahil jika atlet-atlet ini akan mewakili negeri dan negara jika diberi pendedahan dan bimbingan yang berterusan.

     Kepada ibu bapa saya mengharapkan tuan-tuan dan puan-puan memberikan semangat kepada anak-anak  untuk bergiat cergas dalam aktiviti kokurikulum kerana potensi dan keterlibatan pelajar dalam bidang kokurikulum akan membantu pelajar mencipta kecemerlangan di bidang kurikulum.
     Kepada  para guru syabas diucapkan lantaran komitmen mendidik  dan melatih para pelajar dibidang kurikulum dan kokurikulum.
           Akhir kata dengan lafaz Bismillahir rahmanir rahim ,saya merasmikan Kejohanan Olahraga Tahunan Kali ke- 58 SMK Raja Perempuan  bagi tahun 2009.
Sekian, terima kasih.                                   
